
1- Entzun aurretik

1.1 Zer gertatu da?

ﬁ & Jarraian duzu Realeko eta Atletikeko futbolzaleen arteko ohiko lehia islatzen duen txistea.
Egoera irakurri eta adibideari jarraituz, idatzi zer pentsatu duten gainerako bidaiariak. Ikasgelan zuen
hipotesiak partekatu eta jatorrizko bertsioarekin alderatzeko aukera izango duzue. Ea asmatzen duzun
zer gertatu den!

Tuneleko zaplaztekoa

Treneko bagoi batean elkarren aurrez aurre eserita doaz
neska beltzaran mardul bat, ile hori bikain bat, realzale bat
eta athletikzale bat. Bat-batean trena tunelean sartu da eta
bagoia dena ilunpetan gelditu da; orduan ikaragarrizko
zaplazteko hotsa entzun da: ZAPLA!!

Trenak tunela igaro eta berriro argia etorri da. Lau bidaiariak
isilik, bakoitza bere kasa pentsatzen ari da, zer gertatuko zen
aurreko tunelean.

Osatu bakoitzak zer pentsatu duen
Neska beltzaranak pentsatu du: “seguru nago Athletikzaleak eskua sartu diola ile horiari eta honek
egundoko zaplaztekoa eman diola”.

Neska ile horiak pentsatu du:

Realzaleak pentsatu du berekiko:

Eta Athleticzaleak pentsatu du:

1.2 Txistea

G Hasteko, komentatu zure ikaskidearekin ﬁariketan egin dituzun hipotesiak txistearen gertaerari
buruz. Bertsio desberdinak al dituzue? Ondoren, irakasleak jatorrizko bertsioa irakurri eta alderatuko
dituzue zuek egin duzuenarekin. Nork asmatu du?

1.3 Futbolerako grina

7 FB Futbol zaletasunari buruz hitz egiteko zein hitz erabiliko dituztela pentsatzen duzu? ldatzi bion
artean zuen ustez elkarrizketan erabiliko dituzten bospasei hitz edo molde. Lehen entzunaldian,
egiaztatu zeintzuk erabili dituzten.

Zuen hitzak: Elkarrizketakoak:

2- Entzun bitartean
2.1 Futbolzaleak

O “x 53 Joneri Realaren partida baterako sarrerak opari egin dizkiote eta Joni eskaini dizkio. Hori dela
eta futbolari buruz aritu dira biak. Zein futbol-taldetakoa da bakoitza? Komentatu zure ikaskidearekin ea
ados zaudeten.

Jon Jone Zurine Niko Oskar Joneren aita

Realzalea

Athletikzalea

Eibarzalea

Ez du esan

2.2 Futbolari buruz

ﬂ " .fg Zein futbol-talderi buruz esan dituzte honakoak? Alderatu erantzunak zure ikaskidearekin.

Reala Athletik

Talde horren zalea izatea kriterioduna izatea da

Talde hori ikustea ez litzateke ezta Brad Pittekin ere joango

Ez da sekula izan talde horren futbol zelai berrian

Familia osoa elkarrekin joaten da talde horren partidak ikustera

Beste taldearen harrobia da

Futbola baino gehiago den taldea da

Euskal Herriko Real Madrid da

Euskaldun guztiak talde horretakoak omen dira sakonean

Talde horren elastikoak erosten ditu familiak

Talde horren ospakizun ontzia alokatuko lukete ezkontzarako

2.3 Hamar urte barru

G FB Futbolaz gain, Jon eta Jone euren arteko harremanari buruz aritu dira. Dena “hamar urte barru”

gerta daitekeenari buruzko aipamenarekin hasi da. Zer ulertu duzu? Komentatu zure ikaskidearekin ea
gauza bera ulertu duen berak ere.

3. ENTZUN ONDOREN

3.1 Futbolzaleen arteko lehia

G E. Jon eta Jone lehiakideak dira futbolean. Zuri zer iruditzen zaizu talde ezberdinetako

jarraitzaileen artean lehia egotea? Ulertzekoa da? Zentzugabekeria da? Non dago muga? Erreparatu
irudiei eta azaldu horren inguruan duzun iritzia.

@ Erreparatu ondorengo adibideei zure iritzia emateko:

- Nik ulertzen dut bakoitzak bere gustuko taldea animatzea, baina sarritan gehiegikeria izaten da
eta zentzua galtzen du.

- Zaleen arteko lehia zintzoa gustatzen zait, adierazpide naturala dela iruditzen zait

- Lehia jatorra egon daitekeelakoan nago eta hori da jarraitzaileen artean bultzatu beharko
litzatekeena nire ustez.

- Ez dut ulertzen kirola bestelako haserreak ateratzeko aitzakia bezala erabiltzea

